
ᐅᑐᐱᕆ 25, 2019 

 

Matthew Pickard ᒪᑎᐊᓯ ᐱᑲᕐᑦ 

Vice President, 

Environment & Sustainability 

ᐊᖓᔪᖅᑳᑉ ᑐᖏᓕᖓ, 

ᐊᕙᑎᓕᕆᔨᒃᑯᓐᓂᒃ ᐊᒻᒪᓗ ᓄᖑᑎᕆᓗᐊᖅᑕᐃᓕᒪᓂᕐᒧᑦ 

Sabina Gold & Silver Corp. ᓴᐱᓇ ᒎᓗᒥ ᐊᒻᒪᓗ ᓯᐅᕗᒥ ᐅᔭᕋᖕᓂᐊᖅᑏᑦ. 

Suite 202-930 West 1st St., Suite 202 ᑎᑎᕋᕐᕕᒃ 202-930 ᐊᑭᓐᓇᕐᒥᑦ 1st ᐊᑉᖁᑎ, ᑎᑎᕋᕐᕕᒃ 202 

Vancouver, BC  V7B 3N4 ᕙᐃᓐᑯᕙ, ᐳᕆᑎᔅᑲᓚᒻᐱᔭ  V7B 3N4 

 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ: mpickard@sabinagoldsilver.com 

 

ᐱᔾᔪᑎᓕᒃ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 2018-2019 ᐊᕐᕌᒍᑕᒫᖅᓯᐅᑎᒥᓂᒃ ᖃᐅᔨᓴᐃᓂᕐᒧᑦ 

ᐅᓂᑉᑳᓕᐊᒥᓂᒃ ᓴᓐᓂᖓᔪᓕᖕᒥ ᐱᓕᕆᐊᖑᔪᒧᑦ ᐊᒻᒪᓗ ᑲᑎᒪᔩᑦ ᐃᒪᐃᖁᔨᖏᓂᒃ 

 

ᒪᑎᐊᓯ ᐱᑲᕐᑦ: 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᑕᒡᕘᓇ ᓴᖅᑭᑎᑦᑎᔪᑦ 2018-2019 

ᐊᕐᕌᒍᑕᒫᖅᓯᐅᑎᒥᓂᒃ ᖃᐅᔨᓴᐃᓂᕐᒧᑦ ᐅᓂᑉᑳᓕᐊᒥᓂᒃ ᓴᓐᓂᖓᔪᓕᖕᒥ ᐱᓕᕆᐊᖑᔪᒧᑦ  (ᖃᐅᔨᓴᐃᓂᕐᒧᑦ 

ᐅᓂᑉᑳᓕᐊᖅ) ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᐃᓂᕆᔭᖓ ᓴᐱᓇ ᒎᓗᒥ ᐊᒻᒪᓗ ᓯᐅᕗᒥ 

ᐅᔭᕋᖕᓂᐊᖅᑏᑦ ᒪᓕᑦᑎᐊᕐᒪᖔᑕ ᒪᓕᒃᑕᐅᔭᕆᐊᓕᖕᓂᒃ ᓴᓐᓂᖓᔪᒥ ᐱᓕᕆᐊᖑᔪᒃᑯᑦ ᐱᓕᕆᒋᐊᕈᓐᓇᖅᓯᓂᕐᒧᑦ 

ᓈᓴᐅᑎᓕᒃ 007-ᒥᒃ (ᓇᓗᓇᐃᔭᐅᑎ II). ᐃᓚᐅᔪᖅ ᖃᐅᔨᓴᐃᓐᓇᕈᑎᒧᑦ ᐅᓂᒃᑳᖅ ᑐᙵᕕᓕᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᐃᓐᓇᕈᑎᒧᑦ ᐱᓕᕆᐊᖏᓂᑦ ᐋᖅᑭᒃᑕᐅᓯᒪᔪᑦ ᑖᔅᓱᒧᖓ ᓴᓐᓂᖓᔪᕐᒥ ᓴᓇᔭᒃᓴᖅ 

ᐅᔭᕋᖕᓂᐊᕈᓐᓇᐅᑎᖓᓐᓄᑦ ᓇᓗᓇᐃᒃᑯᑕᖓᓐᓂᑦ 007 ᐊᒻᒪᓗ ᒪᓕᒃᖢᑎᒃ ᐊᕕᒃᑐᖅᓯᒪᔪᒥᑦ 12.7.1 ᐊᒻᒪᓗ 12.7.2 

ᐊᖏᕈᑎᓂᒃ ᐅᑯᓄᖓ ᐃᓄᐃᑦ ᓄᓇᕘᒻᒧᑦ ᐊᑐᕈᑎᖏᑦ ᐊᒻᒪᓗ ᑯᐃᓐ ᐱᔪᓐᓇᐅᑎᖏᑦ ᑲᓇᑕᒥᑦ (ᓄᓇᕘᑉ ᐊᖏᕈᑎᖓ). 

ᑖᓐᓇ ᐅᓂᒃᑖᖅ ᑐᓂᓯᔪᖅ ᖃᐅᔨᓚᐅᖅᑕᖏᓐᓂᒃ ᓴᖅᑭᓯᒪᔪᑦ ᖃᐅᔨᓴᐃᓐᓇᕐᓂᕐᒧᑦ ᑖᔅᓱᒥᖓ ᐅᔭᕋᖕᓂᐊᖅᑕᐅᔪᒥᒃ 

ᑕᐃᑲᙵᑦ ᐅᑐᐱᕆ 2018 ᑕᐃᑯᖓ ᓯᑎᐱᕆ 2019.  

ᐱᒋᐊᖅᑎᑕᒃᑯᑦ ᑲᔪᓯᑎᑕᐅᓚᐅᖅᑐᒃᑯᑦ ᑲᑎᒪᔩᑦ ᑲᑎᒪᑐᓐᓇᖅᑎᓪᓗᒋᑦ ᐅᑐᐱᕆ 2019-ᒥ, ᑲᑎᒪᔩᑦ ᑐᓂᓯᓯᒪᔪᑦ 

ᐅᑯᓂᙵ ᐊᑐᓕᖁᔭᐅᓯᒪᔪᓂᒃ ᐃᑲᔫᑕᐅᖁᑉᓗᒋᑦ ᓴᐱᓇ ᒎᓗᒥ ᐊᒻᒪᓗ ᓯᐅᕗᒥ ᐅᔭᕋᖕᓂᐊᖅᑏᑦ (ᓴᐱᓇ) ᐃᓗᐃᑦᑐᒃᑯᑦ 

ᒪᓕᑦᑎᐊᕈᓐᓇᖅᓯᖁᑉᓗᒋᑦ ᐱᓕᕆᔪᓐᓇᖅᓯᓂᕐᒧᑦ ᓇᓗᓇᐃᒃᑯᑕᒃᑯᑦ 007-ᑯᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑕᒪᐃᓐᓂᒃ ᑐᑭᓯᒋᐊᕈᑎᒃᓴᓂᒃ ᐱᓯᒪᔪᓐᓇᖁᑉᓗᒋᑦ ᐱᓕᕆᐊᒥᓂᒃ ᐱᒋᐊᖅᑎᑦᑎᔪᓐᓇᕐᓂᕐᒧᑦ ᒪᓕᒡᓗᑎᒃ 

ᐊᖏᕈᑎᓕᐊᒃᑯᑦ ᐃᓚᖓᒍᑦ 12.7-ᒦᑦᑐᒃᑯᑦ ᓄᓇᕗᒥ ᐊᖏᕈᑎᓕᐊᒃᑯᑦ  ᑐᕌᖓᓂᖃᖅᑎᓪᓗᒍ ᓴᓐᓂᖓᔪᒥ 

ᐱᓕᕆᐊᖑᔪᒧᑦ.  

mailto:mpickard@sabinagoldsilver.com

ᒪᒃᐱᖅᑐᒐᖅ 2 ᐅᑯᓇᖓᑦ 2 

ᐱᕈᖅᑐᕕᓂ ᖃᐅᔨᒪᒋᐊᖅᓯᓂᖅ 

 

2017-2018-ᒥ ᖃᐅᔨᓴᐃᓂᕐᒧᑦ ᐅᓂᑉᑳᓕᐊᖑᓚᐅᖅᑐᖅ ᒪᓕᒃᖢᒍ ᖃᐅᔨᓴᐃᔨᐅᓚᐅᖅᑐᖅ ᑐᓴᖅᑎᑦᑎᓚᐅᖅᑐᖅ 

ᓇᐅᒃᑰᕐᕕᒃᑯᑦ ᓯᖁᒥᓯᒪᔪᖃᓚᐅᕐᒪᑦ ᓄᓇᒥ ᒎᔅ ᓖᒃ ᑐᐊᐸᖃᕐᕕᐅᔫᑉ ᖃᓂᒋᔭᖓᓂᒃ ᐊᒻᒪᓗ ᓯᒡᔭᒥ ᐅᓯᔭᐅᔪᓂᒃ 

ᐱᖁᑎᖃᕐᕕᖕᒥᒃ (MLA) ᓯᒡᔭᒥ ᐃᒡᓗᖃᕐᕕᐅᔪᒧᑦ ᐊᒻᒪᓗ ᐊᓯᖏᓐᓂᒃ ᓄᓇᒥ MLA ᐃᓂᖃᕐᕕᖓᓂᒃ. ᒪᓕᒃᑕᒃᓴᑦ 34-ᒥ 

ᐱᓕᕆᒋᐊᕈᓐᓇᖅᓯᓂᕐᒧᑦ ᑎᑎᖅᑲᑎᒍᑦ ᐅᖃᖅᓯᒪᔪᖅ ᐅᔭᕋᖕᓂᐊᖅᑐᓕᕆᔨᒃᑯᑦ ᐱᕈᖅᑐᕕᓂ ᖃᐅᔨᓴᐃᖃᑦᑕᕆᐊᖃᕐᒪᑕ 

ᐱᕈᖅᑐᑦ ᐃᓚᕙᓪᓕᐊᔪᓐᓇᖁᑉᓗᒋᑦ ᐱᓕᕆᐊᖑᔪᒃᑯᑦ, ᐃᓚᐅᖃᑕᐅᓗᒍ ᐊᕐᕌᒍᑕᒫᒃᑯᑦ ᓇᑉᐸᖅᑎᕆᓂᐅᕙᒃᑐᖅ ᐅᑭᐅᒥ 

ᐊᑉᖁᑎᓕᐅᖅᑎᓪᓗᒋᑦ ᓇᐅᒃᑰᕐᕕᖕᒥ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᐱᕈᖅᐸᓪᓕᐊᒃᑲᓐᓂᕋᔭᖅᑐᓂᒃ ᓱᕋᒃᓯᒪᕝᕕᐅᔪᒥ 

ᐊᐅᓚᑦᑎᕕᐅᔪᓐᓃᕋᔭᖅᑐᓂᒃ. ᐊᑉᖁᑎᒃᓴᖅ ᐅᑭᐅᒧᑦ ᐊᑐᖅᑐᒃᓴᖅ ᓴᓇᔭᐅᓂᐊᕐᓂᖓ ᐱᒋᐊᓚᐅᙱᑦᑐᖅ 

2017-2018-ᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᒪᓐᓈᖅᑐᐃᓕᓚᐅᖅᑐᑦ ᐅᔭᕋᖕᓂᐊᖅᑐᓕᕆᔨᒃᑯᓐᓂᒃ 

ᓇᓗᓇᐃᖅᓯᖁᑉᓗᒋᑦ ᐱᕈᖅᑐᕕᓂ ᖃᐅᔨᓴᐃᕝᕕᐅᔪᓂᒃ ᐊᒻᒪᓗ ᐊᒃᑐᐊᓂᓕᖕᓂᒃ ᐱᕈᕐᕕᐅᔪᒃᑯᑦ ᐱᐊᓂᒃᑕᐅᓚᐅᖅᑐᓂᒃ 

2018-ᒥ ᐅᔭᕋᒃᑕᕆᐊᓕᕆᔨᒃᑯᑦ 2018-ᒥ ᐊᕐᕌᒍᑖᒫᒃᑯᑦ ᐅᓂᑉᑳᓕᐊᖓᒍᑦ. ᐅᔭᕋᒃᑕᕆᐊᓕᕆᔨᒃᑯᑦ 2018-ᒥ 

ᐊᕐᕌᒍᑕᒫᖅᓯᐅᑎᖓᓂᒃ ᐅᓂᑉᑳᓕᐊᕐᒥ ᑕᒪᑐᒥᙵ ᐅᖃᐅᓯᖃᙱᑦᑐᖅ; ᑭᓯᐊᓂᓕ ᐅᖃᐅᓯᖃᖅᑐᖅ ᐱᕈᖅᑐᕕᓂ 

ᖃᐅᔨᓴᐃᓂᒃᑯᑦ ᐸᕐᓇᐅᑎᖃᕆᐊᖃᕐᓂᖓᓄᑦ (ᒎᑐ, ᐅᔭᕋᖕᓂᐊᖅᑐᓕᕆᔨᒃᑯᑦ 2018) ᑐᑭᓯᒋᐊᕈᑎᒃᑯᑦ 

ᓴᖅᑭᑎᑕᐅᓯᒪᙱᑦᑐᒃᑯᑦ ᓱᓕ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᑭᖑᓪᓕᖅᐹᒃᑯᑦ ᐱᕈᖅᑐᕕᓂ ᖃᐅᔨᓴᐃᓂᕐᒧᑦ 

ᐸᕐᓇᐅᑎ ᐱᔭᐅᔭᕆᐊᖃᓚᐅᖅᑐᖅ ᑐᓂᕐᕈᑕᐅᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 90 ᐅᑉᓗᑦ ᑐᖔᓂ 

ᓴᓇᔭᐅᒋᐊᖅᑳᖅᑎᓐᓇᒍ ᐅᑭᐅᒃᑯᑦ ᐊᑉᖁᑎᒃᓴᖅ.  

 

ᐊᑐᓕᖁᔭᐅᔪᖅ 1: ᑲᑎᒪᔩᑦ ᐅᖃᖅᓯᒪᔪᑦ ᓴᐱᓇ ᒎᓗᒥ ᐊᒻᒪᓗ ᓯᐅᕗᒥ ᐅᔭᕋᖕᓂᐊᖅᑏᑦ 

ᐊᑐᐃᓐᓇᕈᖅᑎᑦᑎᖁᑉᓗᒋᑦ ᐱᕈᖅᑐᕕᓂ ᖃᐅᔨᓴᐃᓂᕐᒧᑦ ᐸᕐᓇᐅᑎᒥᒃ ᑲᑎᒪᔨᓄᑦ ᒪᓕᒡᓗᑎᒃ 

ᒪᓕᒃᑕᐅᔭᕆᐊᓕᖕᓂᒃ 34-ᒋᔭᖓᓂᒃ ᓴᓐᓂᖓᔪᕐᒥ ᐱᓕᕆᐊᖑᔪᒃᑯᑦ ᐱᓕᕆᒋᐊᕈᓐᓇᖅᓯᓂᕐᒧᑦ 

ᓇᓗᓇᐃᔭᐅᑎᒃᑯᑦ ᓈᓴᐅᑎᓕᒃ 007-ᒥᒃ. 

  

ᑭᖑᓪᓕᖅᐹᒃᑯᑦ ᐱᕈᖅᑐᕕᓂ ᖃᐅᔨᓴᐃᓂᕐᒧᑦ ᐸᕐᓇᐅᑎ ᐊᑐᐃᓐᓇᕈᖅᑎᑕᐅᔭᕆᐊᓕᒃ 90 ᐅᑉᓗᑦ ᐃᓗᐊᓂ. 

ᐊᐱᖅᑯᓯᒃᓴᖃᕈᕕᑦ ᐅᕝᕙᓘᓐᓃᑦ ᑐᑭᓯᒋᐊᖅᑎᑕᐅᒃᑲᓐᓂᕆᐊᖃᕈᕕᑦ ᑕᒪᓐᓇ ᑐᒃᓯᕋᐅᑕᐅᔪᖅ ᐱᔾᔪᑎᒋᑉᓗᒍ 

ᐅᕝᕙᓘᓐᓃᑦ ᐱᔾᔪᑎᒋᑉᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᐃᓂᕐᒧᑦ ᐱᓕᕆᐊᖑᖁᔭᖓ ᓴᓐᓂᖓᔪᒥ 

ᐱᓕᕆᐊᖑᔪᒃᑯᑦ ᐅᕙᒻᓄᑦ ᖃᐅᔨᒋᐊᕈᓐᓇᖅᑐᑎᑦ johokannoak@nirb.ca.  

ᓱᓕᓪᓗᖓ, 

 

 

 
 

 

ᔭᐃᑕ ᐅᕼᐅᑲᓐᓄᐊᖅ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ II 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᐊᔾᔨᖓᓂ ᐅᕗᖓ: ᒧᕐᓪ ᑮᕝ, ᓴᐱᓇ ᒎᓗᒥ ᐊᒻᒪᓗ ᓯᐅᕗᒥ ᐅᔭᕋᖕᓂᐊᖅᑏᑦ. 

 ᓴᓐᓂᖓᔪᕐᒥ ᐱᓕᕆᐊᖑᔪᒃᑯᑦ ᐱᔭᕆᐊᓖᑦ ᐊᑎᖏᑦ 

  

ᐊᑕᔪᖅ:  ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 2018-2019 ᐊᕐᕌᒍᑕᒫᖅᓯᐅᑎᒥᓂᒃ ᖃᐅᔨᓴᐃᓂᕐᒧᑦ ᐅᓂᑉᑳᓕᐊᒥᓂᒃ 

ᓴᓐᓂᖓᔪᓕᖕᒥ ᐱᓕᕆᐊᖑᔪᒧᑦ 

